
Oljumálaráðið  

Tórshavn, tann 15-04-2003

J.Nr.: 2002000232

(at tilskila í svari)
Viðgjørt: 

Tygara skriv 


Løgtingsins vinnunevnd

Att.: Kristina Samuelsen, skrivari

[kris@logting.fo] 

Løgtingsmál nr. 85/2002: Broytingaruppskot til uppskot til løgtingslóg um viðarvøkstur og frílendisrøkt

1. Málsyvirlit 

20. mars 2003 

Landsstýrismaðurin í umhvørvismálum legði lógaruppskotið fram fyri tingið. Eftir 1. viðgerð varð málið beint í vinnunevndina. 

3.mars – 2. apríl 2003

Hesir stovnar, myndugleikar og feløg hava gjørt fakligar viðmerkingar til lógaruppskotið:  

· Skóðfriðingarnevndin

· Føroya Náttúrugripasavn

· Mentamálaráðið, Mentamáladeildin

· Føroya Urtagarðsfelag

· Føroya Jarðarráð

10. apríl 2003

Landsstýrismaðurin røddi um uppskotið við vinnunevndina. Landsstýrismaðurin harmaðist um, at stundir ikki høvdu verið at hava eina formliga hoyring av lógaruppskotinum áðrenn freistin fyri innlatan av tingmálum í hesi tingesetu varð runnin. Greitt varð frá innkomnu viðmerk​ingunum til lógaruppskotið og at Oljumálaráðið hevði ætlanir um at koma við smærri broytingar​uppskotum til vinnunevndina grundað á innkomnu viðmerkingarnar. Landsstýrismaðurin varð sinnaður at lata vinnunevndini tilmæli til broytingar áðrenn næsta fund eftir páskir.   

2. Broytingaruppskot frá landsstýrismanninum í umhvørvismálum 

Grundað á innkomnu viðmerkingarnar, og í samráð við Skógrøkt landsins, verður mælt til at broyta grein 1 soleiðis:

§ 1. Endamál lógarinnar er at skapa karmar fyri 
1) at viðarlundir og onnur lendi við viðarvøkstri verða varðveitt og vard, 

2) at økt verður um lendi og meingi av viðarvøkstri v.m., 

3) at frílendi og siðsøgulig landsløg verða varðveitt og røkt eftir tørvi, 

4) at serligur dentur verður lagdur á at varðveita og fjølga um tað, ið eftir er av uppruna viðarvøkstri, 

5) verju og ábót móti skaða av jørðoyðing v.m., 

6) lívfrøðiligum margfeldi, 

7) royndar- og menningararbeiði á økinum, og 

8) ráðgeving og tænastum. 

Landsstýrismaðurin er fullgreiður yvir, at markamót eru móti øðrum brúkarum av lendi og náttúru, men metir ikki, at grund er til at avmarka endamálsorðingina óneyðugt. Stórir partar av innkomnu viðmerkingunum vísa í roynd og veru bara á ta sjálvsøgdu sannroynd, at neyðugt er í dagligu fyrisitingini av lógini um viðarlundir og frílendisrøkt, eins og í øðrum lógum um lendisnýtslu, at hava atlit mótvegis øðrum brúkarum og aðrari lóggávu. Uppskotið hevur frá byrjan lagt uppfyri hesum við at lógarfesta skylduna at samskipa við onnur áhugamál, sí § 7 í upprunaliga uppskotinum.

Harnæst hevur skógfriðingarnevndin mælt til, at nevndin ikki eigur at vera avtikin, men heldur halda fram sum ráðgevandi nevnd ella ráð hjá landsstýrismanninum. Hetta fyri at tryggja, at tann fólksligi parturin í framtíðar friðingarmálum verður varðveittur. 

Eitt uppískoyti um eina ráðgevandi nevnd kann verða sett inn eftir grein 4, sum nýggj grein 5, undir yvirskriftini “Ráðgevandi nevnd” og vera soljóðandi:

§ 5. Landsstýrismaðurin kann seta eina nevnd við upp til fimm limir at ráðgeva sær í málum um friðing og skipan av brúksavtalum sbr. §§ 2-4. 

Stk. 2. Nýggj nevnd verður vald eftir hvørt løgtingsval. 

Stk. 3. Landsstýrismaðurin ger reglugerð fyri virksemi hjá nevndini, og kann gera av, at nevndin eisini verður hoyrd í málum, sum ikki eru friðingarmál sbr. §§ 2 – 4, men sum eru fevnd av endamálinum í § 1.  

Greinirnar aftaná nýggju grein 5 verða broyttar til grein 6, grein 7 o.s.fr. 

3. Tilmæli til vinnunevndina frá landsstýrismanninum í umhvørvismálum, Eyðun Elttør

Mælt verður til at gera soljóðandi broytingar til grein 1:

§ 1. Endamál lógarinnar er at skapa karmar fyri 
1) at viðarlundir og onnur lendi við viðarvøkstri verða varðveitt og vard, 

2) at økt verður um lendi og meingi av viðarvøkstri v.m., 

3) at frílendi og siðsøgulig landsløg verða varðveitt og røkt eftir tørvi, 

4) at serligur dentur verður lagdur á at varðveita og fjølga um tað, ið eftir er av uppruna viðarvøkstri, 

5) verju og ábót móti skaða av jørðoyðing v.m., 

6) lívfrøðiligum margfeldi, 

7) royndar- og menningararbeiði á økinum, og 

8) ráðgeving og tænastum. 

Mælt verður til at seta inn soljóðandi nýggja grein 5 undir sjálvstøguari yvirskrift:

Ráðgevandi nevnd

§ 5. Landsstýrismaðurin kann seta eina nevnd við upp til fimm limir at ráðgeva sær í málum um friðing og skipan av brúksavtalum sbr. §§ 2-4. 

Stk. 2. Nýggj nevnd verður vald eftir hvørt løgtingsval. 

Stk. 3. Landsstýrismaðurin ger reglugerð fyri virksemi hjá nevndini, og kann gera av, at nevndin eisini verður hoyrd í málum, sum ikki eru friðingarmál sbr. §§ 2 – 4, men sum eru fevnd av endamálinum í § 1.  

Hesi hava fingið broytingaruppskotið til kunningar

· Skóðfriðingarnevndin [sr@awinther.fo]

· Føroya Náttúrugripasavn [ngs@ngs.fo]

· Mentamálaráðið, Mentamáladeildin [joanpetur@mmr.fo og peturp@mmr.fo]
· Føroya Urtagarðsfelag [fuf@fuf.fo]

· Føroya Jarðarráð [fj@fj.fo]

· Skógrøkt landsins [trondur@skogroktin.fo]

Oljumálaráðið, 15. apríl 2003

Eyðun Elttør

Landsstýrismaður

/ Herálvur Joensen

